
Lib. VII, cap. XXXII. Erat familiaris Nestorii Anastasius pre-
shyter, qui una eum illo profectus fuerat Antiochia. Hunc Nestorius
magno in honore habebat, eiusque consilio in rebus gerendis utebatur.
Hic igitur Anastasius guodam die cum in ecclesia doceret, dixit haec
verba: Nemo Mariam vocet Deiparam. Maria enim homo fuit. Ex
homine autem Deus naseci non potest. Id ubi auditum fuisset, multos
tam ex clero quam ex plebe, pariter conturbavit. Olim enim didice-
rant, Christum * confiteri Deum, nec ullatenus ob susceptam huma-
nae salutis dispensationem, eum tanquam hominem a divinitate seiun-
gere, sequentes doctrinam Apostoli ita dicentis: Etsi Christum cogno-
vimus secundum carnem, nunc tamen non cognoscimus amplius. Bt
iterum: Quapropler sermonem de Christo relinquentes, ad perfectionem
contendamus. Cam ergo hac de re tumultus, uti dixi, in ecclesia ortus
esset, Nestorins dictum Anastasii confirmare studens: nolebat enim
eum quem ipse tanti faceret, ut impie loguentem coargui: ipse de hac
controversia subinde in ecclegia disgeruit: quaestiones ea de re per-
vieaciter proponens, et vocem Deiparae perpetuo reiiciens. Proinde
cum haec quaestio ab aliis aliter excepta esset, dissidium ortum est
in Eeelesia. Ac veluti in nocturna guadam pugna temere dimicantes,

modo haec, modo illa dicebant, idem affirmantes pariter et negantes.
Nestorium vero plerique in ea sententia esse existimabant, ut Do-
minum nudum esse hominem assereret, et Pauli Samosatensis ac
Photini dogma in Eeclesiam inveheret. Verum hac de re tanta alter-
catio tantusque tumultus est excitatus, ut opus fuerit generali con-
cilio. Bigo vero cum libros a Nestorio editos legissem, hominem im-
peritum esse deprehendi: prorsusque dicam ut se res habet. Nam
neque odio et inimicitia adductus, vitia illius antea commemoravi:
nec ut quibusdam gratificer, bona quae in illo deprehendi, oratione
mea extenuabo. Mihi quidem videtur Nestorius, nec Paulum Samo-
satensem, nec Photinum imitatus: neque omnino nudum hominem
Christum dicere. Sed solam Deiparae vocem velut larvam quam-
dam reformidat. Idque illi ex gravissima contigit imperitia. Cum
enim naturali facundia esset praeditus, eruditus quidem videbatur,
revera tamen erat indoctus. Libros etiam veterum interpretum haud-
quaquam legere dignabatur. Arrogantia enim elatus ob dicendi fa-
cultatem, non satis accurate vetustioribus legendis operam dabat,
sed seipsum reliquis * omnibus praestare arbitrabatur. Primum igitur
ignoravit, in catholica Ioannis Epistola ita scriptum esse in antiquis
exemplaribus: Ommnis spiritus qui Iesum a Deo separat, non est ex Deo.
Hane enim sententiam e vetustis exemplaribus sustulerunt ii, qui ab
hominis dispensatione divinitatem separare studebant. Quamob-

rem et prisei interpretes idipsum observaverunt, fuisse nimirum
quosdam, qui hane Epistolam depravarint, hominern a Deo seiungere
cupientes. Est quippe humanitas copulata divinitati: nee iam duo
sunt, sed unum. Hoc testimonio freti veteres Mariam Dei genitricem
dicere non dubitarunt. Nam et Eusebius Pamphili in tertio libro
De vita Constantini ad verbum ita scribit: Nam et Emmanuel, quod
est Nobiscum Deus, pro nobis nasei sustinuit, et locus nativitatis eius
Bethlehem ab Hebraeis est appellatus. Ideirco Deo charissima He-
lena Aungusta Deiparae Virginis partum eximiis monumentis ornavit,
sacram illam speluncam omni cultus genere illustrans. Sed et Ori-
genes in primo tomo Commentariorum in Epistolam Pauli ad Roma-
nos, exponens qua ratione dicatur Deipara, eam guaestionem latis-
sime pertractavit. Apparet igitur Nestorium scripta veterum penitus
ignorasse. Bt ob eam causam, ut lam dixi, solam Deiparae vocem
impugnat. Christum enim nudum hominem ab illo non diei, sicuti
Photinus et Paulus Samosatensis dixerunt, homiliae ab illo editae
satis docent. In quibus nusquam Verbi Dei hypostasim tollit, sed
personam illud habere, ac substantivum esse, ubique profitetur: nee
quemadmodum Photinus et Paulus Samosatensis, subsistentiam ei
adimit: quod quidem et Manichael et Montani sectatores asserere
non dubitarunt. Bt hane fuisse Nestorii sententiam, partim ex libris

eius, quos quidem perlegi, partim ex fautorum illius sermonibus de-
prehendi. Caeterum stulta illa Nestorii garrulitas orbem terrarum
non medioceriter perturbavit.

Cap. XXXIV. Quippe bhaud multo post imperator, edicto pro-
posito ommnes undique episcopos ad ecivitatem Ephesiorum convo-
cavit. Statim ergo post festum Paschae diem, Nestorius eum ingenti
promiscuae plebis multitudine Ephesum advenit, multosque illic
episcopos eongregatos reperit. Cyrillus vero Alexandrinus episcopus
nonnihil eunetatus, cirea Pentecosten adfuit. Iuvenalis vero Hiero-

solymorum episcopus, quinto post Pentecosten die adventavit. To-

anne porro Antiochenae urbis episcopo moras prolixius trahente, hi
qui aderant quaestionem discutere coeperunt. Et Cyrillus Alexan-
drinus quibusdam quasi sermonum velitationibus pugpnam exorsus
est, Nestorium studens perterrere: quippe gui infenso erga illum
animo esset. Porro cum multi Christum Deuwm esse confiterentur,
Nestorius dixit. Ego vero, eum qui bimestris ac trimestris exstitit,
Deum appellare non possum. Atque ideirco mundus sum a sanguine
vestro, nec in posterum amplius ad vos accedam. His dictis, congre-
gari deinceps coepit cum reliquis episcopis qui ipsiug sententiam
sequebantur. Itaque episcopi qui aderant, duas in partes divisi sunt.
Et ii quidem qui eum Cyrillo erant, in conecilio residentes, Nesto-
rium evocarunt. Verum ille vocatus non paruit, usque ad Toannis

Antiochensis adventum praesentiam suam differens. Tum Cyrillus et
qui cum illo erant, lectis saepius concionibus quas de ista quaestione
Nestorins ad populum habuerat, * cum ex earum lectione iudicassent
Nestorium constanter de Filio Del impie locutum esse, enm depo-
suerunt. Quo facto, illi qui eum Nestorio erant, alio seorsum concilio

congregato, Cyrillum et una cum illo Memnonem Ephesinae urbis -

episcopum vicissim deponunt. Nee multo post advenit Toannes An-
tiochensis episcopus. Qui cum ea quae gesta fuerant cognovisset,
Cyrillum aversatus est tanquam totius tumultus auctorem, quippe
qui temerario ac praecipiti impetu ad depositionem Nestorii proru-
pisset. At Cyrillus, adiuncto sibi Iuvenale, Ioannem ulcisei volens,
ipsum quoque episcopatu discinxit. Rebus in hune modum econfusis
ac perturbatis, animadvertens Nestorius contentionem usque ad
communionis perniciem devenisse, poenitentia ductus, Mariam Dei.
param appellare coepit, his verbis utens: Dicatur, si placet, Maria
Deipara, et simultas omnis conquieseat. Verum licet mutata sententia
haec diceret, nemo tamen illud admisit. Quippe etiamnum depositus
et in exsilium missus, Oasin incolit. Et synodus quidem eo tempore
celebrata hunc habuit exitum.

